
Тақризи
ба автореферати диссертатсияи Ғаниева Нисолатхон Негматовна дар 
мавзуи “Нақши ҷаҳонбинии илмй ва тафаккури техникй дар таҳкими 
пояҳои давлати дунявй дар Ҷумҳурии Тоҷикистон” барои дарёфти 
дараҷаи илмии номзади илмҳои фалсафа аз рӯйи ихтисоси 09.00.11 - 
Фалсафаи иҷтимой пешниҳод шудааст.

Мавзуи интихобнамудаи Ғаниева Н.Н. ба ҳайси мавзуи рисолаи 
номзадӣ яке аз масъалаҳои мубрами фалсафаи иҷтимоии муосир 
мебошад. Таҳқиқи ин гуна масъалаҳо аз чанд ҷиҳат муҳим ва дорои арзиш 
мебошад: 1. Ҷаҳонбинии илмӣ зинаи баланди ҷаҳонбинӣ буда, дар 
раванди муайяннамоӣ, ташхис ва баррасии масъалаҳои муҳимтарини 
ҳаёти ҷамъиятй иштироки фаъол дошта, таъминкунандаи рушди бонизом 
ва ояндаи босаодати давлату миллат мебошад; 2. Дар сурати мақоми 
назаррас доштани ҷаҳонбинии илмӣ дар ҷомеа сатҳи таассубу хурофот ва 
гаравиши насли ҷавон ба ҳизбу ҳаракатҳои иртиҷоию ифротй коҳиш ёфта, 
мавқеи таргибкунандагони чунин андешаҳо маҳдуд мегардад; 3. Рушди 
босуботи соҳаҳои муҳимтарини ҳаёти иқтисодиву иҷтимой ва фарҳангию 
маишй таъмин гардида, тафаккури техникй ва шаклҳои дигари он низ 
густариш пайдо менамоянд.

Ҷониби дигари арзишмандии мавзуи рисолаи диссертатсионии 
Ғаниева Н.Н. дар он аст, ки масъалаи таҳкими пояҳои давлатдории 
дунявӣ дар Ҷумҳурии Тоҷикистонро ба миён гузошта, вазъ ва мушкилоти 
густариши онро мавриди таҳлилу баррасӣ қарор медиҳад. Ба ҳамагон 
маълум аст, ки давлатдории навини Тоҷикистон дар асоси принсипи 
дунявият ва ҷудоии дин аз умури давлатдорй муайян шуда, ин тарзи 
давлатдорй дар Конститутсия муқаррар шудааст. Давлати дунявй, 
талаботи замон буда, аз сохтори теократӣ авлавияти зиёд дорад. Аз ҳамин 
лиҳоз, таҳлилу баррасӣ ва пешниҳод намудани назару андешаҳои илман 
асоснок ҷиҳати таҳкими пояҳои давлатдории дунявй аз аҳамият холй 
намебошад.

Таҳлили автореферати диссертатсияи Ғаниева Н.Н. нишон медиҳад, 
ки муаллиф тавонистааст бо далелҳои қонеъкунанда мубрамии мавзуи 
таҳқиқшавандаро исбот намуда, масъалаи мавриди таҳлилро аз ҳар ҷиҳат 
таҳқиқталабу арзишманд нишон диҳад. Гузориши масъала дар ин бахш аз 
он гувоҳй медиҳад, ки диссертант ба ҳадафи муайяннамудаи худ ноил 
гардидааст.

Яке аз андешаҳои ҷолиби диссертант он аст, ки “барои бунёди 
ҷомеаи пешрафта ва ташаккули шахсияте, ки ҷаҳонбинии илмии дунявй 
дошта, қодир бошад, ки дар ин раванд саҳмгузорй намояд, ба даст 
овардани донишҳои муосири илмй, омӯзиши илмҳои табиию риёзй ва 
татбиқи ин донишҳо дар истеҳсолот, гирифтани донишҳои гуманитарй ва 
истифодаи онҳо дар фаҳмишу такмили воқеияти иҷтимоии кишвари худ, 
шарти муҳимтарин ба ҳисоб мераванд” (С.15). Албатта, ҷомеаи пешрафта 
ҳамон ҷомеае дониста мешавад, ки аъзоёнашон мусаллаҳ бо донишҳои



замонавӣ буда, дорои ҷаҳонбинии илмӣ бошанд. Бо назардошти ҳамин 
хусусият, Ҳукумати Ҷумҳурии Тоҷикистон мақсад гузоштааст, ки насли 
муосирро ҳарчи зиёдтар ба омӯзиши илму маърифат ҷалб намуда, 
пешрафту шукуфоиро дар оянда боз ҳам тақвият диҳад. Баргузор 
намудани озмунҳои “Фурӯғи субҳи доноӣ китоб аст”, “Илм -  фурӯги 
маърифат” ва олимпиадаҳои сатҳҳои гуногун ҳамагй баҳри ташаккули 
ҷаҳонбинии илмй ва рушди тафаккури техникӣ нигаронида шудаанд.

Дараҷаи коркард ва ё омӯзиши мавзуи таҳқиқотиро диссертант хеле 
хуб ва мувофиқ ба талаботҳои меъёрй таҳия намудааст. Диссертант осори 
таҳқиқотиро гурӯҳбандй намуда, то кадом дараҷа таҳқиқ гардидани 
масъалаи мавриди назари худро мушаххасан нишон додааст.

Объекти таҳқиқот, предмети таҳқиқ, мақсад ва вазифаҳо, навгониҳо 
ва ҷанбаҳои ба ҳимоя пешниҳодшаванда бо ҳамдигар алоқаманд ва 
мувофиқ ба мавзуи кори илмӣ илмй мебошанд. Принсипи мантиқият дар 
автореферати диссертасия риоя гардида, хулосаҳо асоснок ва бо далелҳои 
муътамад исбот шудаанд.

Асосҳои методологии кори илмиро усулҳои таърихй, диалектикй, 
муқоисавй ва методҳои дигари умумиилмӣ ва соҳавии фалсафй ва 
иҷтимой-фалсафй ташкил менамояд. Усулҳои зикршуда зимни таҳлили 
масъалаҳо ба таври васеъ истифода гардидаанд.

Навгониҳои илмии пешниҳодшуда аз муҳтавои кори илмй сарчашма 
гирифта, бо нуктаҳои ба ҳимоя пешниҳодшаванда тавъам мебошанд.

Мақолаҳои илмии дар маҷаллаҳои тақризшавандаи КОА-и назди 
Президенти Ҷумҳурии Тоҷикистон ва дигар маҷмуаҳо нашрнамудаи 
диссертант ба кори диссертатсионӣ алоқамандии бевосита доранд.

Муқаддимаи автореферати диссертатсияи Ғаниева Н.Н. дар асоси 
талаботи муқарраршуда таҳия гардида, аҳамияти мавзуи таҳқиқшаванда, 
дараҷаи омӯзиши мавзуъ, объект ва предмет, ҳадафу вазифаҳо, асосҳои 
назарию методологӣ, навгониҳои илмй ва аҳамияти назарию амалй, 
саҳми шахсии довталаби дарёфти дараҷаи илмй ва дигар бахшҳои дар 
Дастури таҳияи автореферати диссертатсия муайяншударо дарбар 
мегирад.

Қисмати асосии кори диссертатсионй дар ду боб ва шаш зербоб 
таҳия гардида, масъалаҳои гузошташуда бо риояи талаботи 
методологияи илмй ҳаллу фасл карда шудаанд. Тарзи гузориши масъала, 
таҳлилу баррасии он ва натиҷагирии унвонҷӯ мувофиқи мақсад ва 
ҷавобгӯ ба талаботи меъёрй мебошанд. Аз тарзи таҳияи қисмати асосии 
автореферат бармеояд, ки андешаҳои диссертант, ки дар асоси таҳлили 
назару ақидаҳои муҳаққиқони дигар баён шудаанд, комилан хусусияти 
илмй доранд.

Хулосаҳо ва тавсияҳо оид ба истифодаи амалии натиҷаҳои 
бадастомада дар автореферати диссертатсия хеле хуб нишон дода 
шудаанд. Диссертант хулосаҳои худро вобаста ба масъалаҳои 
гузошташуда ва таҳлили онҳо дар фаслҳои диссертатсия ба таври пай дар 
пай оварда шудаанд. Ҳар як банди хулоса ва тавсияҳо ба вазифаҳои



гузошташудаи диссертант тавъам буда, бо навгониҳои кор ва нуктаҳои ба 
ҳимоя пешниҳодшаванда пайванд мебошанд.

Бо дарназардошти мазмуну моҳияти автореферат диссертатсияи 
Ғаниева Нисолатхон Негматовнаро дар мавзуи “Нақши ҷаҳонбинии илмӣ 
ва тафаккури техникӣ дар таҳкими пояҳои давлати дунявӣ дар Ҷумҳурии 
Тоҷикистон”, ки барои дарёфти дараҷаи илмии номзади илмҳои фалсафа 
аз рӯйи ихтисоси 09.00.11 -Фалсафаи иҷтимоӣ пешниҳод шудааст, мусбат 
ва дорои арзиши илмию амалй баҳогузорӣ кардан мумкин аст.

Дар баробари тарафҳои мусбат дар автореферати диссертатсияи 
Ғаниева Нисолатхон Негматовна якчанд ҳолатҳои баҳсталаб ба чашм 
мерасад. Аз ҷумла:

1. Банди сеюми вазифаҳои гузошташуда “таҳқиқи моҳияти давлати 
дунявӣ ва аломатҳои он аз нигоҳи фалсафаи иҷтимоӣ ва ҳуқуқшиносӣ, 
хусусиятҳои давлати дунявӣ дар таърихи инсоният” муайян шудааст. 
Таҳқиқи моҳияти давлати дунявӣ аз нигоҳи фалсафаи иҷтимой маълум, 
вале унвонҷӯ аз нигоҳи ҳуқуқшиносй чй гуна баррасй шуда бошад?

2. Дар матни автореферат баъзан хатогиҳои грамматикй, техникй ва 
мантиқй ба чашм мерасанд.

Эродҳои баёншуда характери бунёдй надоранд ва арзиши илмии 
диссертатсияро паст намекунанд.

Автореферати диссертатсияи Ғаниева Нисолатхон Негматовна дар 
мавзуи “Нақши ҷаҳонбинии илмй ва тафаккури техникй дар таҳкими 
пояҳои давлати дунявй дар Ҷумҳурии Тоҷикистон” дар дараҷаи зарурӣ 
таҳия гардида, ба талаботи "Тартиби додани дараҷаҳои илмй”, ки бо 
қарори Ҳукумати Ҷумҳурии Тоҷикистон аз 30 июни соли 2021, №267 
тасдиқ шудааст, мувофиқ буда, муаллифи он сазовори дарёфти дараҷаи 
илмии номзади илмҳои фалсафа аз рӯйи ихтисоси ихтисоси 09.00.11 -  
Фалсафаи иҷтимой мебошад.

